
Løgtingsmál nr. XX/2010: Uppskot til løgtingslóg um broyting í løgtingslóg um áseting og javning av almannaveitingum
Uppskot

til

løgtingslóg um broyting í løgtinglóg um áseting og javning av almannaveitingum

§ 1

Í løgtingslóg nr. 107 frá 22. desember 1999 um áseting og javning av almannaveitingum, sum seinast broytt við løgtingslóg nr. 106 frá 12. desember 2008, verða gjørdar hesar broytingar:

1) Í § 2, stk. 1 verður aftaná “løgtingslóg um viðbót til ávísar pensjónistar v.fl.” sett inn: “, lóg um almenna forsorg (offentlig forsorg)”.
2) § 2, stk. 1 seinasta pkt. verður strikað.

3) Í § 2 verður sum stk. 2 sett: 

“Stk. 2. Tó verða upphæddin til fólkapensjón sambært § 3, nr. 1 og upphæddin til persónligan tørv sambært § 3, nr. 2 javnaðar sambært lóg um javning av fólkapensjón.

4) § 3 verður orðað soleiðis:

”§ 3. Pensjónsupphæddirnar, upphæddirnar fyri vanligt og serligt barnagjald, upphæddirnar til uppihaldshjálp, umframt frádráttarupphæddirnar o.a. í teimum í § 2 nevndu lógum eru:
1) Løgtingslóg um almannapensjónir o.a.:

	Fólkapensjón
	Byrjunarár
	Kr. árliga

	Upphædd til fólkapensjón – støk
	2011
	132.312,00

	Upphædd til fólkapensjón - gift hvør
	2011
	98.364,00


	Mótrokning í inntøku fyri fólkapensjónistar
	Byrjunarár
	

	Mótrokningafrí inntøka
	2011
	59.000,00 (kr. árliga)

	Mótrokningaprosent
	2011
	45

	Mótrokningafrí inntøka
	2012
	58.000,00 (kr. árliga)

	Mótrokningaprosent
	2012
	45

	Mótrokningafrí inntøka
	2013
	56.000,00 (kr. árliga)

	Mótrokningaprosent
	2013
	45

	Mótrokningafrí inntøka
	2014
	54.000,00 (kr. árliga)

	Mótrokningaprosent
	2014
	40

	Mótrokningafrí inntøka
	2015
	52.000,00 (kr. árliga)

	Mótrokningaprosent
	2015
	40

	Mótrokningafrí inntøka
	2016
	50.000,00 (kr. árliga)

	Mótrokningaprosent
	2016
	40

	Mótrokningafrí inntøka
	2017
	40.000,00 (kr. árliga)

	Mótrokningaprosent
	2017
	35

	Mótrokningafrí inntøka
	2019
	30.000,00 (kr. árliga)

	Mótrokningaprosent
	2019
	30

	Mótrokningafrí inntøka
	2021
	20.000,00 (kr. árliga)

	Mótrokningaprosent
	2021
	25

	Mótrokningafrí inntøka
	2025
	10.000,00 (kr. árliga)

	Mótrokningaprosent
	2025
	20


	Fyritíðarpensjón 
	Byrjunarár
	Kr. árliga

	Grundupphædd til fyritíðarpensjón – støk
	2011
	69.852,00

	Grundupphædd til fyritíðarpensjón - gift hvør
	2011
	55.512,00

	Viðbót til hægstu fyritíðarpensjón – støk
	2011
	69.432,00

	Viðbót til hægstu fyritíðarpensjón - gift hvør
	2011
	62.688,00

	Viðbót til miðal fyritíðarpensjón – støk
	2011
	22.536,00

	Viðbót til miðal fyritíðarpensjón - gift hvør
	2011
	19.584,00

	Viðbót til lægstu fyritíðarpensjón – støk
	2011
	21.276,00

	Viðbót til lægstu fyritíðarpensjón - gift hvør
	2011
	17.088,00

	Eyka viðbót til lægstu fyritíðarpensjónistar
	2011
	32.904,00

	Hjálparviðbót
	2011
	34.848,00

	Røktarviðbót
	2011
	69.552,00

	Avlamisviðbót/avlamisveiting
	2011
	32.592,00

	Mótrokningafrí inntøkuupphædd fyri fyritíðarpensjónistar
	2011
	89.700,00


2) Løgtingslóg um uppihald á stovni o.l.:

	 
	Byrjunarár
	Kr.

	Upphædd til persónligan tørv til persónar 60 ár og eldri
	2011
	11.772,00 (árliga)

	Gjald fyri umlætting
	2011
	128,87 (um samdøgrið)


3) Løgtingslóg um viðbót til ávísar pensjónistar v.fl.:

	 
	Byrjunarár
	Kr. árliga

	Upphædd
	2011
	7.344,00


4) Lóg um almenna forsorg:

   Byrjunarár

Kr. árliga

	Grundupphædd sbrt. § 9, stk. 2 – støk
	2011
	50.028,00

	Grundupphædd sbrt. § 9, stk. 2 - gift og samlivandi sum hjún í part
	2011
	39.756,00

	Upphædd sbrt. § 13, stk. 1 – støk
	2011
	87.912,00

	Upphædd sbrt. § 13, stk. 1 – gift og samlivandi sum hjún í part
	2011
	69.084,00

	   Barnaviðbót 
	2011
	12.552,00


5) Løgtingslóg um barnagjald til einsamallar uppihaldarar v.fl.:

	 
	Byrjunarár
	Kr.

	Barnagjald smb. § 5
	2011
	12.552,00 (árliga)

	Gjald í sambandi við føðing eftir § 6, stk. 1
	2011
	728,88 (eingangsupphædd)

	Gjald til uppihald tveir mánaðir áðrenn og ein mánað aftaná føðing eftir § 6, stk. 1
	2011
	1.240,36 (mánaðarliga)

	Barnagjald smb. § 15, stk. 1 og 2
	2011
	12.552,00 (árliga)

	Økt barnagjald smb. § 15, stk. 3
	2011
	25.104,00 (árliga)

	Barnaískoyti sbrt. § 19a
	2011
	1.590,00 (um ársfj.)


5) § 6 verður orðað soleiðis:

“§ 6. Landsstýrismaðurin ásetur við kunngerð í seinasta lagi 1. desember á hvørjum ári javnaðu almannaveitingarnar fyri komandi ár.

§ 2

Henda løgtingslóg kemur í gildi 1. januar 2011.

Kap. 1. Almennar viðmerkingar

Hetta lógaruppskotið er ein liður í politisku avtaluni, sum er gjørd millum allar teir politisku flokkarnar um eina pensjónsnýskipan. Fyri at røkka endamálinum í avtaluni er neyðugt við lógarbroytingum í almannapensjónslógini, í lógini um viðbót til ávísar pensjónistar, í lógini um áseting og javning, í lógini um forsorg, í lógini um uppihald á stovni o.l. og í lógini um samhaldsfasta arbeiðsmarknaðareftirlønargrunnin og skattaásetingarlógini. Samstundis verður nýggj lóggava tilvirkað viðvíkjandi javning av fólkapensjónini, eftirlønaruppsparing og viðvíkjandi pensjónsskatti. Ætlaði virknaðurin av hesi broytingini er sostatt tengdur at hesum.

Grundleggjandi í politisku avtaluni eru tveir eginleikar. Eitt nú eitt lógarásett krav um uppsparing til egna eftirløn og ein broyting í samansetingini av fólkapensjónini. Viðvíkjandi fólkapensjónini verður frameftir galdandi, at øll fólkpensjónin verður skattskyldug, og mótroknast kann í allari upphæddini í fólkapensjónini. 

Verandi grundupphædd og viðbót til fólkapensjónina verður avtikin. Samstundis verða fólkapensjónistar frameftir ikki fevndir av viðbót til ávísar pensjónir. Ístaðin verður nýggj samlað upphædd kallað Fólkapensjón, sum samstundis verður fult skattskyldug. Henda upphædd verður áleið tann sama aftaná skatt fyri ein fólkapensjónist uttan aðra inntøku, sum grundupphædd, viðbót og viðbót til ávísar pensjónir verður eftir skatt sambært galdandi skipan.

Talva 1: Lýsing av muni í pensjónsinntøku hjá støkum og hjúnum

* Upphæddin er áðrenn skatt hjá pensjónistum uttan aðra inntøku. Er ikki íroknað samhaldsfasta.

** Í upphæddini er íroknað samhaldsfasti. 

Í talvuni sæst munurin millum fólkapensjónina hjá einum støkum pensjónisti og einum  giftum pensjónisti. At broyta pensjónsskipanina frá at vera partvís skattskyldug til at vera fult skattskyldug, fer sostatt ikki at viðføra nakra stóra broyting í mun til, hvussu nógv pensjón verður útgoldin í mun til hjúnastøðuna. Sum sæst, verður munurin eftir skatt broyttur eitt sindur. Orsøkin til hetta finst í skattaskipanini. Nýggja upphæddin til fólkapensjónina verður grundað á upphæddina, sum stendst av galdandi grundarupphædd, viðbót og viðbót til ávísar pensjónistar eftir skatt, fyri ein fólkapensjónist uttan aðra inntøku umframt pensjónina og samhaldsfasta. Tann samlaða upphæddin er eftirfylgjandi umroknað til skattskylduga inntøku hjá ávikavist einum støkum og einum giftum pensjónisti.

At mótrokna í fólkapensjónini fer at merkja, at skattskylduga inntøkan umframt fólkapensjón, fyri inntøkubólkar yvir eitt vist, verður mótroknað í fullu upphæddini til fólkapensjón, og sostatt verður frameftir ikki goldið nakað úr landskassanum í fólkapensjón. Í dag fáa allir pensjónistar óansæð inntøku, grundarupphæddina útgoldna. Greitt verður nærri frá hesum í almennu viðmerkingunum.

Fyri nakrar fólkapensjónistar við lágari inntøku afturat fólkapensjónini, kann broytingin viðføra eina inntøkulækking. Fyri at umganga hetta, verður nýtt hámark í kommunuskattinum til fólkapensjónistar, sett í skattaásetingarlógina. Hvussu tað fer at ávirka inntøkuna hjá einum fólkapensjónisti, verður eisini greitt frá í almennu viðmerkingunum.

Talva 2: Broytingar í samansetingini av pensjón til fólkapensjónistar

* Mótroknað verður í helvtini av samlaðu inntøkuni hjá hjúnunum

** Mótroknað verður  bert í inntøkuni hjá tí einstaka pensjónistinum í hjúnalagnum.

Høvuðsendamálið við broytingini er at styrkja hugin at hava inntøku í pensjónsárunum, við arbeiði og egnari uppspardari eftirløn. Ein trupulleiki við galdandi skipan er, at tað í alt ov lítlan mun loysir seg hjá fólkapensjónistum at arbeiða, tá árliga inntøkan umframt pensjónina fer upp um umleið 60.000 kr. Fleiri orsøkir eru til hetta. Sambært galdandi lóg verður mótroknað í fólkapensjónini, tá ársinntøkan umframt pensjónina fer upp um 59.800 kr. Hetta merkir, at fyri hvørjar 100 kr. í inntøku omanfyri 59.800 kr., verður pensjónsviðbótin sambært galdandi lóg mótroknað við 60 kr. Harumframt dettur rætturin til viðbót til ávísar pensjónistar burtur hjá støkum pensjónistum, tá ársinntøkan umframt pensjónina er hægri enn 60.000 kr. Giftir pensjónistar missa rættin til viðbótina, tá ársinntøkan umframt pensjónina hjá báðum samanlagt er hægri enn 80.000 kr. Viðvíkjandi viðbót til ávísar pensjónistar er samstundis galdandi, at talan ikki er um stigvísa mótrokning, men at viðbótin dettur burtur í einum, tá inntøkan fer upp um inntøkumarkið. Harafturat skal fólkapensjónisturin gjalda skatt av inntøkuni sum eftir er, umframt grundupphæddina.

Politiska avtalan um pensjónsnýskipan er øll lógarfest og harvið eisini tann parturin, sum seinni skal koma í gildi. Mótrokningarfría upphæddin í fólkapensjónini er í galdandi lóg ásett í lóg um áseting og javning av almannaveitingum, og tí verður mett, at mótrokningarprosentið eisini eigur at ásetast í somu lóg, har flestu aðrar upphæddir á almannaveitingum, eisini eru ásettar.

Í galdandi lóg verður grundupphæddin í fólkapensjónini ikki javnað, meðan viðbót og viðbót til ávísar pensjónistar hevur verið javnað sambært javningarprosenti í lógini. Frameftir verður tann samlaða upphæddin til fólkapensjónina javnað svarandi til eitt ávíst javningarprosent, sum hevur grundarlag í lønargongdini á arbeiðsmarknaðinum og prísvøkstrinum,  ásett sambært lóg um javningarprosent, sum er ein liður í politisku avtaluni. Aðrar veitingar á almannaøkinum, verða framvegis javnaðar sambært javningarprosenti í lógini um áseting og javning av almannaveitingum.

Í lógini eru eisini settar inn nýggjar veitingar vísandi til § 9, stk. 2 og § 13 í forsorgarlógini. Hesar veitingar vísa ávikavist til grundupphæddina í fólkapensjónini og samlaðu fólkapensjónina sambært galdandi skipan. Við hesum uppskoti verða veitingarnar javnaðar á sama hátt sum almannaveitingarnar annars.

Broytingarnar í mótrokningini, sum sambært galdandi lóg verður javnað hvørt ár, verða við uppskotinum settar í verk í stigum:

Talva 3: Skiftisskipan viðvíkjandi mótrokning í fólkapensjónini

Mótroknast kann í øllum inntøkum umframt sosialu pensjónini og pensjón úr samhaldsfasta arbeiðsmarknaðareftirlønargrunni. Mótroknað verður í tí samlaðu upphæddini í fólkapensjónini.

Torført er at meta um, í hvønn mun broytingarnar fara at stuðla upp undir arbeiðsvirknið hjá fólkapensjónistum, og harvið í hvønn mun fólkapensjónistar fara at broyta atburð mótvegis arbeiðsmarknaðinum. Men fortreytirnar fyri at røkka hesum endamáli, eru í øllum føri betri.

Myndin niðan fyri vísir inntøkuna eftir skatt hjá støkum fólkapensjónistum í ymsum inntøkubólkum, sambært galdandi skipan og sambært pensjónsnýskipanini, tá mótroknað verður við 45% omanfyri 59.000 kr. Av myndini sæst, at ein fólkapensjónistur, ið hevur árliga inntøku, umframt pensjónina og samhaldsfasta upp á 100.000 kr., sambært galdandi skipan hevur áleið somu inntøku eftir skatt, sum ein fólkapensjónistur við inntøku á 60.000 kr.

Orsøkin til brotnu linjuna við 60.000 kr. í galdandi skipan er ein kombinatión av, at viðbót til ávísar pensjónistar fellur burtur í einum, tá inntøkan fer upp um 60.000 kr., og at mótrokning í pensjónini byrjar, tá ársinntøkan fer upp um mótrokningargrundarlagið. 

Frameftir fer øll pensjónsinntøkan at vera skattskyldug inntøka. Grundupphæddin og viðbótin verða lagdar saman í eitt. Viðbót til ávísar pensjónistar, sum ikki er skattskyldug, verður sambært pensjónsnýskipanini ikki veitt til fólkapensjónistar.

Mynd 1: Inntøka hjá støkum fólkapensjónistum í ymsum inntøkubólkum

At kommunur hava ymisk skattaprosent hevur vanliga við sær, at tøka inntøkan hjá einum pensjónisti er ymisk, alt eftir hvar í landinum bústaðurin er. Tá fólkapensjónin verður bruttofiserað, tað merkir í hesum sambandi fult skattskyldug, hevur tað vanliga ein øktan mun í inntøkuni hjá pensjónistum í ávikavist kommunum við lágum og høgum skattaprosentum. Fyri at minka um henda mun, verður broyting gjørd í skattaásetingarlógini sum setur hámark fyri kommunuskattaprosenti hjá fólkapensjónistum, sum sambært uppskotinum fer at vera 20 %. Hjá støkum pensjónistum uttan aðra inntøku enn pensjónina, er munurin í dag umleið 250 kr. um mánaðin millum “dýrastu” og “bíligastu” kommununa. Tá øll fólkapensjónin er broytt til skattskylduga veiting, og kommunuskattahámarkið er sett, hækkar munurin upp í 460 kr. um mánaðin.

Mynd 2: Munur í inntøku eftir skatt um mðr.

[image: image5.png]1500
1000
s00

500
-1000
1500

wn peys ayo> moyu

oooovz
o000€z
ooo0zz
o000t
00000z
000061
000081
o000¢T
000091
000051
00000t
0000€T
o000zt
o000TT
000001
00006
00008
o000¢
00008
00005
o000t
o000¢
o000z
00001

Pensionsniskipan

Galdandi skipan





Myndin omanfyri vísir munin í inntøku um mánaðin eftir skatt millum galdandi skipan og pensjónsnýskipan, við einum kommunuskattahámarki galdandi fyri fólkapensjónistar upp á 20%. Sum sæst av myndini, fara stakir fólkapensjónistar, sum hava árliga inntøku umframt pensjón upp á millum 0 til umleið 155.000 kr., í høvuðsheitum at fáa eina hægri inntøku eftir skatt, sum fylgi av pensjónsnýskipanini. Fyri fólkapensjónistar við skattskyldugari inntøku omanfyri umleið 155.000 kr., fer pensjónsnýskipanin at merkja eina minking í inntøku eftir skatt, samanborið við galdandi skipan.

Talva 4: Inntøka eftir skatt um mánaðin hjá støkum fólkapensjónistum

Ein bruttofisering av fólkapensjónini saman við mótrokning í fólkapensjónini, hevur við sær, at pensjónistar við inntøku omanfyri umleið 345.000 kr., fara at missa eina upphædd svarandi til grundupphæddina, sum tey fáa eftir galdandi skipan. Í talvuni sæst at upphæddin ein fólkapensjónistur fer at missa, tá viðkomandi hevur eina inntøku á 350.000 kr., verður 46.080 kr. um árið. Ein munur er millum hesa upphædd og verandi grundupphædd til stakan fólkapensjónist svarandi til 3.948 kr. Hetta kemst av, at fyritreytirnar fyri samanberingini millum galdandi skipan og pensjónsnýskipan er broytt eitt sindur. Ein avleiðing av kommunuskattahámarkinum er ein hækking av landsskattinum við einum prosenti fyri hvørt stig í landsskattatalvuni. Sostatt verður samansetingin av landsskattapartinum og kommunuskattapartinum fyri galdandi skipan og pensjónsnýskipan ikki heilt eins. Hetta sæst t.d. eisini í tølunum fyri inntøku omanfyri 400 tkr, har munurin fer at minka eitt sindur.

Giftir pensjónistar

Ávirkanin á fíggjarstøðuna hjá giftum pensjónistum er rættuliga ymisk. Ein partur av politisku avtaluni í sambandi við pensjónsnýskipanina er, at pensjónistar frameftir einans verða mótroknaðir í egnari inntøku. Sambært galdandi skipan, verður pensjónin mótroknað í helvtini av samlaðu inntøkuni hjá hjúnunum. Tað merkir, at mótroknað hevur verið í møguligari arbeiðs- ella eftirlønarinntøku hjá hjúnafelaga.

Fyri at lýsa avleiðingarnar fyri giftar pensjónistar, er tískil neyðugt, at taka atlit í samlaðu broytingunum fyri hesar – tað vil siga samansetingini av pensjónini sambært lóg um áseting og javning av almannaveitingum, og broytingini í mótrokning hjá hjúnafelaga sambært almannapensjónslógini.

Fyri at lýsa broytingina sum pensjónsnýskipanin hevur í inntøkuni hjá giftum pensjónistum, er neyðugt at hava atlit til, hvussu inntøkan hjá hjúnunum er samansett: Hvussu stór inntøkan er tilsamans og eisini, hvussu inntøkurnar eru býttar ímillum hjúnini.

Ein uppgerð yvir giftar fólkapensjónistar vísir at 3.360 giftir fólkapensjónistar eru. Av hesum eru 519 gift við einum ikki-pensjónisti. Av restini, tað vil siga 2.704 pensjónistar eru umleið 30% av giftum fólkapensjónistum í hjúnalagi, har ongin hevur aðra inntøku umframt fólkapensjón og samhaldsfasta, umleið 30% eru í hjúnalagi, har bert tann eini fólkapensjónisturin hevur inntøku og umleið 30% eru í hjúnalagi har bæði hava inntøku. Bert ein lítil partur er í hjúnalagi, har báðir fólkapensjónistar hava soma inntøku. Restin, svarandi til umleið 300 persónar, hava ikki upplýst inntøku í sambandi við pensjónina.

Í galdandi skipan hevur helvtin av felags inntøkuni týdning fyri, hvussu nógv verður mótroknað í pensjónini hjá giftum pensjónistum. Í talvuni niðanfyri sæst, hvussu talið av giftum pensjónistum við ymiskari felags inntøku er í prosentum av øllum giftum pensjónistum við upplýstari inntøku. Uppgerðin vísir at umleið 75% av øllum giftum pensjónistum eru í hjúnalagi við eini felags inntøku til og við 80.000 kr., sum eisini er markið fyri viðbót til ávísar pensjónistar. Nærum 80% hava eina felags inntøku undir 100.000 kr.

Talva 5: Felags inntøka undir galdandi skipan – a ístaðin fyri u í “inntøku” og “n” vekk í ongan.

Í pensjónsnýskipanini verður mótrokningin broytt soleiðis, at mótroknað verður í persónligu inntøkuni fyri allar fólkapensjónistar. Fyri giftar pensjónistar kann hetta hava nógv at siga, serliga fyri tann part, har tann eini parturin hevur alla inntøkuna.

Talva 6: Egin inntøka hjá giftum pensjónistum

Sum sæst omanfyri, hava nærum 75% av giftum pensjónistum eina inntøku undir markinum fyri mótrokningafríu upphæddini, sambært pensjónsnýskipanini. Tað vísur eisini, at bara ein lítil partur av giftu pensjónistunum hava eina inntøku, har mótrokningin hevur við sær, at fólkapensjónin verður burtur. Tað merkir sostatt, at væntast kann, at avtøkan av mótrokningini ímillum hjúnafelagar fer at kosta meira fyri landskassan. Tað er tó í høvuðsheitum orsakað av bruttoskipanini og ikki so nógv av inntøkuni sjálvari.

Aftaná at hava hugt at inntøkuni hjá hjúnunum, verða nú hugt at, hvussu inntøkan er ímillum hjúnini. Av omanfyrinevndu 2.704 giftum pensjónistum, hava umleið 90% svarandi til 2.506 upplýst inntøku og eru gift við einum øðrum fólkapensjónisti. Út frá hesum hagtølum, er gjørligt at lýsa, hvussu inntøkusamansetingin er ímillum hjúnini.

Mynd 3: Hjún við inntøku uppgjørd í inntøkusløg - a vekk í ongan

Á myndni síggjast 8 inntøkusløg, sum lýsa samansetingina í inntøkuni hjá hjúnafeløgunum undir verandi skipan. Helvtin av øllum pensjónistahjúnum hava eina inntøkusamanseting, har bert tann eini hevur samlaðu inntøkuna. Bert 17% hava inntøkuna býtta sínámillum á annan hátt, umframt bólkin á 33% sum onga inntøku hevur. Hugt verður nærri at giftum pensjónistum við inntøkuslagi 100/0, har bert tann eini pensjónisturin hevur inntøku, og hvussu hesin bólkur er spjaddur, tá hugt verður at inntøkuni.

Mynd 4: Inntøka hjá hjúnum við inntøkuslagi 100/0, í % av øllum hjúnaløgum við uppgjørdari inntøku

Tað samlaða talið av giftum pensjónistum á myndini svarar til 50% av øllum hjúnum við uppgjørdari inntøku. Myndin vísir, hvussu inntøkan hjá giftum pensjónistum við inntøkuslagi 100/0 er býtt út á ymiskar inntøkubólkar. 

Av myndini sæst, at ein triðingur av øllum giftum pensjónistum hava inntøkuslag 100/0 og samstundis eru í inntøkubólkinum 1-54.999. Tað merkir, at teir flestu giftu pensjónistarnir ikki fara at missa við broytingini av mótrokningini í felags inntøkuni. 

Mynd 5: Munur í inntøku, tá giftir pensjónistar eru í inntøkuslagi 100/0 og mótrokning er í egnari inntøku

Talva 7: Inntøkumunur hjá giftum pensjónistum um mánaðin aftaná skatt 

Fyri giftar pensjónistar í inntøkubólki til og við umleið 55.000 kr., svarandi til samlaða inntøku á 110.000 kr. um árið umframt pensjón og samhaldsfasta, fer broytingin av mótrokningini væntandi at betra um felags inntøkuna. Talan er her um umleið 2/3 av øllum giftum pensjónistum. Fyri giftar pensjónistar í inntøkubólkinum ímillum 55.000 kr. og umleið 75.000 kr. (svarandi til felags inntøku á 110.000 kr. til 150.000 kr. um árið) fer inntøkan eftir skatt væntandi at minka eitt sindur, fyri síðani at økjast til og við inntøku umleið 125.000 kr. (svarandi til samlaða inntøku á umleið 250.000 kr. um árið). 

Fyri øll við inntøku omanfyri hetta, fer broytingin at hava við sær eina minking í inntøkuni, sum stendst av bruttofiseringini av pensjónsupphæddini og ikki bert av broytingini í mótrokningini ímillum hjúnafelagar.

Mynd 6: Dømi upp á broyting í felags inntøku hjá pensjónistahjúnum

Av myndini sæst dømi upp á aðrar samansetingar av inntøku hjá pensjónistahjúnum. Myndin gevur eina hóming av, at pensjónsnýskipanin fer at hava við sær, at jú meira lík inntøkan er hjá einum pensjónistahjúnum, jú meira fara hjúnini at missa í inntøkuni, tá samanborið er við galdandi skipan. Hinvegin fer broytingin í mótrokningini at hava við sær, at tann samlaða inntøkan hjá einum pensjónistahjúnum verður betri, um inntøkan umframt pensjónina bert er hjá øðrum av hjúnunum.

Fyri pensjónistar giftir við ikki-pensjónistum er serstakliga trupult at meta um felagsinntøkuna, men umleið 20% av hesum bólki hevur onga inntøku, og ein tilsvarandi partur hevur minni enn helvtina av samlaðu inntøkuni, um umroknað verður svarandi til, hvussu nógv pensjón verður útgoldin teimum. Hesin bólkur kunnu vænta at fáa mest burturúr eini broyting í mótrokningini ímillum hjúnafelagar.
Fólkapensjónistar, ið ikki hava inntøku afturat pensjónini, og sum eru gift við einum ikki-pensjónisti, verða betri stillað við nýskipanini. Sambært galdandi skipan, verður inntøkan hjá ikki-pensjónistum mótroknað í pensjónini hjá pensjónistunum. Hesir pensjónistar hava eftir galdandi skipan 5.884 kr. eftir um mánaðin, um so er, at hjúnafelagin er virkin á arbeiðsmarknaðinum og hevur eina løn á umleið 220.000 kr. Við pensjónsnýskipanini hækkar tøka inntøkan hjá hesum pensjónisti til umleið 8.200 kr. eftir skatt.

Hjá pensjónistum, ið eru giftir við einum ikki-pensjónisti, men sum sjálvir hava inntøku afturat pensjónini, hevur pensjónsnýskipanin við sær eina lækking í tøku inntøkuni, tá inntøkan er hægri enn umleið 140.000 kr. árliga. Hesi missa upp í 3.400 kr. um mánaðin. Hjá pensjónistum við inntøku undir 140.000 kr. árliga, verður talan um eina hækking í tøku inntøkuni. Hvussu nógv tøka inntøkan hækkar, er treytað av inntøkuni hjá hjúnafelaganum. T.v.s., at hesir pensjónistar kunnu velja at varðveita sama tilknýti til arbeiðsmarknaðin og fáa hægri løn, ella at arbeiða minni og fáa tað sama burtur úr fíggjarliga. 

Avleiðingar fyri § 9 í forsorgarlógini

Við teirri nýskipanini, sum avtalan leggur upp til, verður grundupphæddin og viðbótin til fólkapensjónistar sambært almannapensjónslógini løgd saman til eina upphædd og verður samstundis fult skattskyldug. Hetta gevur trupulleikar fyri ásetingina av forsorgarveitingunum sambært § 9, tí forsorgarlógin vísir beinleiðis til grundupphæddina hjá fólkapensjónistum. 

Neyðugt er tí at broyta § 9 soleiðis, at hon ikki longur vísir til grundupphæddina hjá fólkapensjónistum, men heldur verður ásett sum ein sjálvstøðug upphædd í lógini um áseting og javning av almannaveitingum. Endamálið er ikki at broyta hesa upphædd, men talan er um eina tekniska broyting, ið er ein neyðug avleiðing av pensjónsnýskipanini.

Grundupphæddin til fólkapensjónistar hevur ikki verið javnað, og sostatt hevur upphæddin, sum § 9 í forsorgarlógini vísir til, verið óbroytt síðan 1999. Við hesi broyting, fer upphæddin at vera javnað eins og aðrar veitingar sambært lógini um áseting og javning av almannaveitingum. 

Avleiðingar fyri § 13 í forsorgarlógini
Upphæddin, sum verður veitt sambært § 13 í forsorgarlógini, er tann sama, sum verður veitt til fólkapensjónistar, sum ikki hava aðra inntøku – tó eru reglurnar viðvíkjandi skattskyldu ymiskar fyri varandi veiting og fólkapensjón. Pensjónsnýskipanin hevur sum nevnt við sær víðfevndar broytingar í samansetingini av fólkapensjónini, har pensjónin hækkar og verður skattskyldug. Sostatt broytast fortreytirnar fyri varandi veiting. Neyðugt er tí at broyta § 13 soleiðis, at hon ikki longur vísir til upphæddina hjá fólkapensjónistum, men heldur verður ásett sum ein sjálvstøðug upphædd í lógini um áseting og javning av almannaveitingum. Endamálið er ikki at broyta hesa upphædd, men talan er um eina tekniska broyting, ið er ein neyðug avleiðing av pensjónsnýskipanini. 

Við hesi broyting fer upphæddin at vera javnað eins og aðrar veitingar sambært lógini um áseting og javning av almannaveitingum. Sambært Almannastovuni eru tað í løtuni einans 10 persónar, sum fáa varandi veiting eftir § 13.

Kap. 2. Avleiðingar av uppskotinum

Fíggjarligar avleiðingar 
Fíggjarligu avleiðingarnar av pensjónsnýskipanini eru treytaðar av, um fólkapensjónistar fara at broyta atburð mótvegis arbeiðsmarknaðinum. Fortreytirnar hjá fólkapensjónistum at arbeiða broytast – hjá nøkrum pensjónistum verður størri insitament til at arbeiða, og hjá øðrum verður tað minni. Tað er ikki gjørligt at siga nakað um, í hvønn mun fólkapensjónistar fara at broyta atburð. Viðvíkjandi eftirlønarútgjøldum væntast ikki stórvegis broytingar upp á stutt sikt. Metingin fyri fíggjarligu avleiðingunum hevur tískil støði í verandi inntøkugrundarlagi, og sostatt skal fyrivarni takast fyri møguligari broyttari arbeiðsinntøku hjá pensjónistunum.

Talvan niðanfyri vísir inntøkugrundarlagið hjá fólkapensjónistunum í mars 2010, sum er grundarlag undir metingum av fíggjarligum avleiðingum. 

Talva 8: Tal av pensjónistum í Føroyum

Umframt hetta eru 142 pensjónistar í Norðurlondum ella uttan fyri Norðurlond, sum í høvuðsheitum bert móttaka lutfalsliga pensjón (brøk-pensjón) sambært lógini um almannapensjón. Í hesum tølum eru eisini fólkapensjónistar á ellis- og røktarheimum, sum bert fáa niðursetta pensjón.

Niðast í talvuni er ein bólkur upp á 420 fólk, sum hava valt ikki at upplýsa um inntøkugrundarlagið - hesi móttaka einans grundupphæddina í fólkapensjónini. Av tí at inntøkugrundarlagið er ókent, er tað ikki gjørligt at meta um, hvussu hesi 420 fólkini verða ávirkað av pensjónsnýskipanini, og harvið er heldur ikki gjørligt neyvt at meta um inntøkur og útreiðslur landskassans fyri hendan bólk. Hinvegin kunnu neyvar metingar gerast av inntøkum og útreiðslum til teir eftirverandi 5.749 fólkapensjónistarnar.

Talva 9: Útreiðslur og inntøkur til 5.749 fólkapensjónistar við kendum inntøkugrundarlagi (tús. kr.)

Við galdandi skipan eru landskassans útreiðslur til fólkapensjón og viðbót til ávísar pensjónistar til hesar 5.749 pensjónistarnar tilsamans 335 mió. kr. Við pensjónsnýskipanini minkar hendan upphæddin til umleið 314 mió. kr. Orsøkin er fyrst og fremst, at samstundis sum upphæddin til fólkapensjónina verður skattskyldug og hervið væntast at økjast við 159 mió. kr., fara landsskattainntøkurnar samstundis at hækka við 179 mió. kr. Hetta merkir, at samanumtikið verða útreiðslurnar í sambandi við pensjónsnýskipanina, 20 mió. kr. minni.

Upp á longri sikt verður talan um, at útreiðslurnar hjá landskassanum til pensjónir fara at lækka meira, í takt við at borgarar fara at fáa meira útgoldið í eftirløn. Samstundis verður insitamentið størri at arbeiða, tá mótrokningarprosentið og mótrokningarfría upphæddin lækka.

Teir 420 fólkapensjónistarnir, ið ikki hava upplýst inntøkugrundarlagið, fáa eftir verandi skipan tilsamans útgoldið umleið 18.600 tús. kr. í grundupphædd. Sambært pensjónsnýskipanini verður grundupphæddin gjørd fult skattskyldug og mótroknast kann í øllum inntøkum umframt pensjón og samhaldsfasta. Hetta merkir, at nevndi bólkur noyðist at upplýsa skattskyldugu inntøkuna, so mótroknast kann í upphæddini. Tað er við verandi upplýsingum ikki gjørligt at geva eitt rættvísandi boð upp á skattskyldugu inntøkuna hjá hesum bólki, men ein leyslig meting kann gerast við tí fyrivarni, at inntøkan hjá hesum 420 fólkum verður býtt lutfalsliga eftir inntøkuni hjá teimum 5.749 pensjónistunum, sum hava eina inntøku hægri enn 110-120 tús. kr.

Talva 10: Útreiðslur og inntøkur til 420 fólkapensjónistar við ókendum inntøkugrundarlagi (tús kr.)

Eftir er at meta um útreiðslurnar til pensjón til fólkapensjónistar í útlegd. Talan er í høvuðsheitum um fólkapensjónistar, sum hava rætt til fólkapensjón úr Føroyum í sambandi við uppihald teirra í Føroyum. Hesin rættur er galdandi í sambandi við norðurlendsku konventiónina um sosiala trygd. Talan er um 142 fólkapensjónistar, har flest av teimum fáa partvísa pensjón (brøk-pensjón) svarandi til talið av árum, tey hava verið í Føroyum.
Talva 11: Útreiðslur og inntøkur til 142 fólkapensjónistar í útlegd (tús kr.)

Útreiðslurnar til hendan bólk av fólkapensjónistum fer at vaksa, tá kelduskatting sambært skattaásetingarlógini gevur serliga skatting av fólkapensjón til pensjónistar sambært norðurlendsku konventiónini. Í hesum er ikki innroknað skattainntøkur stavandi frá samhaldsfasta, sum hesin bólkur eisini hevur rætt til.

Við omanfyri nevnda fyrivarni, verða samlaðu minniútreiðslurnar fyri landskassan í 2011 sostatt mettar til 30.561 tús. kr. (talva 8, 9 og 10 samanlagt). Tó skal havast í huga, at í hesum upphæddum er frammanundan rindaður skattur av metingini av inntøkunum og sostatt ikki bert inntøkuni av skattskyldugu fólkapensjónini. Skattainntøkan sum stavar frá økingini av samhaldsfasta arbeiðsmarknaðareftirlønargrunni, er eisini við í hesi upphædd. 

Talva 12: Útreiðslur í samband við pensjónsnýskipanina (mió. kr.) – “hjúnafelagar” ikki við “r” hjúnarfelagar í 3 reglu.

Sambært meting av útreiðslunum, sum eru gjørdar í sambandi við pensjónsnýskipanina, verður eykakostnaðurin mettur at verða 24,3 mió kr. Hetta gevur sostatt eina írestandi upphædd upp á 6,3 mió. kr., sum landskassin metist at koma at spara.

Kommunuskattainntøkurnar verða mettar at økjast við 83,5 mió. kr., men av tí, at økingin í kommunuskattinum verður løgd aftur í landskassan, sambært broytingini viðvíkjandi kommunuskattahámarkinum, væntast upp á stutt sikt ongin hækking av hesum. Kirkjuskattainntøkurnar verða mettar at økjast við 2,7 mió. kr. 

Fíggjarligu avleiðingarnar fyri landskassan av, at grundupphæddin sambært § 9 og § 13 í forsorgarlógini frameftir fer at verða javnað, verður leysliga mett at verða 100-200 tús. kr. árliga. Broytingin í hesi lóg kemur í gildi 1. januar 2011, og fyrstu ferð, ið javnað verður, er sostatt í 2012. 

Umsitingarligar avleiðingar fyri land og kommunur
Uppskotið hevur ongar umsitingarligar avleiðingar fyri land ella kommunur.

Avleiðingar fyri vinnuna
Uppskotið hevur ongar avleiðingar fyri vinnuna.


Avleiðingar fyri umhvørvið
Uppskotið hevur ongar umhvørvisligar avleiðingar.

Avleiðingar fyri serstøk øki í landinum
Uppskotið hevur ongar avleiðingar fyri serstøk øki í landinum.

Sosialar avleiðingar
Uppskotið hevur ta avleiðing, at flestu fólkapensjónistar, við ongari ella lítlari inntøku afturat pensjónini, fáa hægri tøka inntøku. Flestu fólkapensjónistar við lutfalsligari høgari inntøku afturat pensjónini, fáa eina lægri almannapensjón. 

Millumtjóða sáttmálar
Uppskotið hevur ongar avleiðingar fyri millumtjóða sáttmálar.

Talva: Yvirlit yvir avleiðingar
	 
	Fyri landið/

landsmyndug-leikar
	Fyri kommunalar myndugleikar
	Fyri pláss/øki í landinum
	Fyri ávísar samfelagsbólkar/ felagsskapir
	Fyri vinnuna

	Fíggjarligar/ búskaparligar avleiðingar
	Ja
	Ja
	Nei 
	Ja
	Nei

	Umsitingarligar avleiðingar
	Nei
	Nei
	Nei
	Nei
	Nei

	Umhvørvisligar avleiðingar
	Nei
	Nei
	Nei
	Nei
	Nei

	Avleiðingar í mun til altjóða avtalur og reglur
	Nei
	Nei
	Nei
	Nei
	Nei

	Sosialar avleiðingar 
	 
	 
	
	Ja
	 


Kap. 3. Serligar viðmerkingar

Viðv. § 1, nr. 1

Við hesari ásetingini verður upphæddin, sum fólk fáa at liva fyri sambært forsorgarlógini, sett inn í lógina. Hetta merkir so eisini, at hendan upphæddin frameftir verður javnað eins og fólkapensjónin.

Viðv. § 1, nr. 2

Ásetingin um, at grundupphæddin í fólkapensjónini ikki verður javnað, verður strikað. Hetta er ein liður í pensjónsnýskipanini, og javningin av fólkapensjónini verður framd við støði í serligari lóg um hetta.

Viðv. § 1, nr. 3

Ásetingin sigur, at fólkapensjónin, herundir niðursetta fólkapensjónin til fólk á stovni, verður javnað sambært serligari lóg.

Viðv. § 1, nr. 4

Lógargreinin vísir nakrar talvur, har tær einstøku veitingarupphæddirnar v.m. verða lýstar. Hesar verða frá 1. januar 2012 broyttar við kunngerð við støði í teirri javning, sum lóggávan fyriskrivar. 

Viðv. § 1, nr. 5

Við hesari lógarbroytingini verður ásett, at landsstýrismaðurin við kunngerð í seinasta lagi 1. desember á hvørjum ári, skal lýsa galdandi veitingarupphæddir fyri komandi ár. Orsøkin til hetta er fyrst og fremst at tryggja, at veitingarnar eru kendar, áðrenn tær koma til útgjaldingar. Her skal serliga havast í huga, at bæði fólka- og fyritíðarpensjónin verða útgoldnar mánaðarliga frammanundan. Pensjónin fyri januar verður sostatt vanliga útgoldin um jólini. Sambært nýggju javningarlógini, sum pensjónsnýskipanin leggur upp til, skal árliga javningarprosentið fyri fólkapensjón ásetast í seinasta lagi 1. november, og sostatt hevur landsstýrismaðurin ein mánaða at lýsa nýggju veitingarupphæddirnar.

Viðv. § 2

Gildiskomuregla.

